
Туркия ва Ўзбекистон 2016 йилда ўзаро савдо 

ҳажми 1,2 милярд 

Ақш доларини ташкил этган. Жорий йил 9 ойи 

давомида ўзаро айирбошлаш 29 %га етган. 

Мамлакатмизда туркиянинг 500га якин 

Фирма ва компанияси фаолият юритмоқда. Якинда 

давлат ташрифини амалга оширган Ш.М.Мирзиёев 

Ўзбекистон ва Туркия мамлакатлари ўртасида 

кўплаб соҳаларга тегишли жами 20 дан ортик 

шартнома ва битимлар имзоланди.  



«Ўзбекистон ҳаво 

йўллари» Самарқанд – 

Истанбул – Самарқанд 

мунтазам ҳаво 

йўналишини йўлга қўйди 





• Ўзбекистон Президентининг Туркияга давлат ташрифи чоғида таъкидланганидек, 

Самарқанд ва Истанбул шаҳарлари орасида рейсларнинг очилиши бўйича келишувга 

эришилгани икки томоннинг фуқаролик авиацияси соҳасидаги ҳамкорликни 

ривожлантириб боришга тайёрлигини кўрсатади. 

• Янги йўналиш авиачипталари дарҳол сотилиб кетди, бу Туркияга парвозларга бўлган 

талаб юқорилигини кўрсатмоқда. Бу Самарқанд вилояти аҳолисига чинакам совға 

бўлди — энди улар Истанбулга учиш учун Тошкентга бориши шарт эмас. Илгари 

Самарқанддан Тошкентга боришга кетган вақт ичида Истанбулга етиб олиш мумкин. 

• «Ўзбекистон ҳаво йўллари»нинг Boeing 757 лайнерини бортидаги 177 йўловчи билан 

«Самарқанд» халқаро аэропортидан тантанали тарзда кузатишди. 

• Ўзбекистон ва Туркия туризм соҳасида улкан имкониятларга эга. Бу салоҳиятнинг 

тўлиқ рўёбга чиқарилиши, туристик алмашувнинг кучайтирилиши катта иқтисодий 

самара беради. 

• Самарқанд – Истанбул рейслари Boeing ва Airbus самолётларида қуйидаги график 

бўйича амалга оширилади: 

 



Tashkent City лойиҳаси орқали биз 

ўзимизни намоён қилишимиз керак 



• Мазкур замонавий комплекс Тошкентнинг Алишер Навоий, Олмазор, Ислом 
Каримов ва Фурқат кўчалари оралиғидаги 80 гектар ҳудудда барпо этилади. 
Лойиҳага мувофиқ Tashkent City’да бизнес марказлар, савдо мажмуалари, 
меҳмонхоналар, офислар, конгресслар зали, кўргазма заллари, кўп қаватли 
замонавий уйлар, ресторанлар, сунъий кўл, фавворалар, ижтимоий ва бошқа 
объектлар қурилади. 

• Марказни лойиҳалаштириш ва қуришга Ўзбекистон ва хорижий давлатларнинг 
етакчи лойиҳа институтлари, чет эллик инвесторлар жалб этилмоқда. 

• Tashkent City давлат универ корхонасининг директори Жаҳонгир 
Ортиқхўжаевнинг маълум қилишича, лойиҳани амалга ошириш учун машҳур 
немис компанияси жалб этилган. Лойиҳа тўрт йилга мўлжалланган ва икки 
босқичда амалга оширилади. Биринчи босқич — 2020 йилнинг май ойига 
қадар, иккинчиси эса —2021 йилнинг охирига қадар. 

• Бу ерга 1,75 миллион квадрат метр бинолар, 16 гектар майдонга эга 
автотураргоҳлар, 2 гектар жойни эгалловчи сунъий кўл қурилиши 
режалаштирилмоқда. 

 
 





Шавкат Мирзиёев «Ашхобод 

сайлгоҳи»ни бориб кўрди 



Президентимиз Шавкат Мирзиёев жорий йил 19-20 май кунлари 

Туркманистонга ташрифи чоғида Тошкентда Махтумқули номидаги кўча 

ва унга бағишланган меъморий ёдгорлик очилгани, Ашхобод боғини 

ташкил этиш бўйича ишлар амалга оширилаётганини қайд этган эди.  

 

Давлатимиз раҳбари 28 октябрь куни пойтахтимизнинг Яшнобод туманида 

қуриб битказилган «Ашхобод сайлгоҳи»ни бориб кўрди.  

 

Шавкат Мирзиёев ҳудудларга ташрифи чоғида шаҳар ва қишлоқларимизда 

яшил ҳудудлар майдонини кенгайтириш муҳим аҳамиятга эга эканини 

таъкидлаб, инсон саломатлиги ҳамда атроф-муҳит учун фойдали бўлган 

дарахт ва буталар турини кўпайтириш бўйича кўрсатмалар берган эди. Бундай 

боғлар бугун юртимизнинг барча ҳудудларида замонавий меъморчилик 

талаблари асосида бунёд этилиб, мавжудлари реконструкция қилинмоқда.  

 



Тошкент бўйлаб осма кўприк туридаги ер 

усти метроси қурилади 



•Йўлларнинг умумий узунлиги 52,1 км бўлади. Улар ер 
ости метрополитенининг аллақачон мавжуд, 
қурилаётган ва режалаштирилаётган йўллари билан 
кесишади. Тайёргарлик даврини ҳисобга олганда, 
қурилиш муддати — 4 йил — 2017 йилдан 2021 
йилгача. Дастлабки маълумотларга кўра, 35 та ер усти 
метро бекатлари қурилади. Ҳалқа метро йўлининг 
дастлабки қиймати 422,3 миллион долларни ташкил 
этади. 

• Режалаштирилаётган ҳалқа йўли Яшнобод, Яккасарой, 
Учтепа, Шайхонтоҳур, Олмазор, Юнусобод, Чилонзор 
ва Сергели туманлари ҳудудидан ўтади. 
 



Тошкент шаҳрида 2017 йил 3 

ноябрь куни Мустақил Давлатлар 

Ҳамдўстлиги Ҳукумат раҳбарлари 

кенгашининг мажлиси бўлиб ўтади. 

 

 



• Тошкент шаҳрида 2017 йил 3 ноябрь куни Мустақил Давлатлар Ҳамдўстлиги Ҳукумат 

раҳбарлари кенгашининг мажлиси бўлиб ўтади. 

• Арманистон Бош вазири Карен Карапетян, Беларус Бош вазири Андрей Кобяков, Қозоғистон 

Бош вазири Бакитжон Сагинтаев, Қирғизистон Бош вазири Сапар Исоқов, Россия Бош вазири 

Дмитрий Медведев, Тожикистон Бош вазири Қоҳир Расулзода, шунингдек, МДҲ Ижроия 

қўмитаси раиси–Ижрочи котиби Сергей Лебедев мажлисдаги иштирокини тасдиқлаган. 

• Ушбу учрашувда Озарбайжон ва Туркманистондан Бош вазир ўринбосарлари, Молдовадан 

мамлакатнинг МДҲ устави доирасидаги ва бошқа органлари ҳузуридаги мухтор вакили 

қатнашади. 

• Ўзбекистон Республикаси Президенти Шавкат Мирзиёев МДҲ давлатлари делегациялари 

раҳбарларини қабул қилиши кутилмоқда. 

• МДҲ Ҳукумат раҳбарлари кенгашининг Тошкентда илк бор ўтаётган мажлиси кун тартибига 

18 та ҳужжат лойиҳалари киритилган. 

• Тор доирадаги йиғилишда МДҲ давлатлари ўртасидаги ўзаро алоқаларнинг долзарб 

масалалари юзасидан эркин фикр алмашиш, шунингдек, Ҳукумат раҳбарлари кенгашининг 

навбатдаги мажлисини ўтказиш санаси юзасидан келишиб олиш кўзда тутилган. 

• Делегация аъзолари иштирокидаги кенгайтирилган мажлисда Ҳамдўстлик мамлакатлари 

ўртасидаги савдо-иқтисодий алоқалар, жумладан, эркин савдо зонаси доирасидаги ҳамкорлик, 

нефть ва газ машинасозлиги, мелиорация ва товарларнинг божхона нархлари масалалари 

муҳокама қилинади. 

• Анъанага кўра мажлис доирасида Ҳамдўстлик давлатлари делегацияларининг икки томонлама 

қатор учрашувлари бўлиб ўтади. 

• МДҲ Ҳукумат раҳбарлари кенгаши мажлиси тадбирларида расмий делегация аъзолари ва 

журналистлардан иборат 200 дан ортиқ меҳмон иштирок этиши кутилмоқда. 

 



Тошкент ва Москва 

ўртасидаги фаол ҳамда 

самарали мулоқотлар изчил 

давом этмоқда. 



• Россия Федерацияси Ҳукуматининг раиси Дмитрий Медведев 2-3 ноябрь 

кунлари расмий ташриф билан мамлакатимизда бўлади. 

• Ўзбекистон Президенти Шавкат Мирзиёевнинг жорий йил 4-5 апрель 

кунлари Россияга буюрган давлат ташрифи икки томонлама стратегик 

шериклик ва иттифоқчилик муносабатларининг жадаллашувини бошлаб 

берди. Умумий қиймати 16 миллиард АҚШ долларига тенг 50 дан зиёд 

ҳукуматлараро, идоралараро ҳамда корпоратив битимларнинг имзолангани 

мисли кўрилмаган воқеа бўлди. 

• Икки томонлама муносабатлар кун тартибидаги долзарб масалаларни 

муҳокама қилиш Россия расмийларининг амалий ташрифлари чоғида давом 

этди. Масалан, 20 — 22 август кунлари Россия Федерал Мажлиси 

Федерация Кенгаши раисининг ўринбосари Ильяс Умаханов бошчилигидаги 

парламент делегацияси, 23 августда Россия Ҳукумати раисининг биринчи 

ўринбосари Игорь Шувалов, 25 сентябрь куни Татаристон Республикаси 

Президенти Рустам Минниханов, 16 октябрда эса Чеченистон Респуб-ликаси 

раҳбари Рамзан Қодиров Ўзбекистонда бўлди. 

 



• Шуни айтиш жоизки, Россия анъанавий равишда мамлакатимизнинг етакчи ташқи 

савдо шериги бўлиб қолмоқда. Масалан, жорий йилнинг январь — сентябрь 

ойларида ўзаро товар айирбошлаш ҳажми 3,5 миллиард АҚШ долларидан иборат 

бўлди. 

• Бугунги кунда давлатларимиз ўртасида амал қилаётган “яшил йўлак” доирасида 

Ўзбекистондан Россия бозорига етказиб берилаётган ҳўл ва қайта ишланган мева-

сабзавот маҳсулотлари ҳажми ҳамда турлари кўпайиб бораётгани кузатилмоқда. 

• Республикамизда анъанавий ўтказиб келинаётган Халқаро мева-сабзавот 

ярмаркасида Россиянинг ташкилот ва компаниялари фаол иштирок этаяпти. 

Жорий йил 6 — 8 сентябрь кунлари бўлиб ўтган навбатдаги ярмаркада улар билан 

умумий қиймати 500 миллион АҚШ долларидан зиёд бўлган экспорт 

шартномалари имзоланди. 

• Жорий йил сентябрь ойида Президент Владимир Путиннинг топшириғига биноан 

мамлакатимизда амалий ташриф билан бўлган Россия Федерацияси қишлоқ 

хўжалиги вазири Александр Ткачёв Россия томонининг Ўзбекистон билан қишлоқ 

хўжалиги соҳасидаги тўла қамровли амалий ҳамкорлигини ривожлантиришдан 

манфаатдор эканлигини яна бир карра тасдиқлади. 

 



• Ўз навбатида, ўзбек ишлаб чиқарувчилари ҳам Россияда ўтказиладиган халқаро кўргазмаларда 

фаол қатнашмоқда. Сентябрь ойида Москвада бўлиб ўтган “Текстильлегпром” 49-Федерал 

улгуржи ярмаркасида ҳамда “MosShoes” 73-Халқаро пойабзал кўргазмасида мамлакатимизда 

ишлаб чиқарилган кенг қамровдаги маҳсулотлар намойиш қилинди. 

• Эслатиб ўтамиз: октябрь ойининг бошида Тошкентда бўлиб ўтган Ўзбекистон — Россия бизнес 

форуми доирасида Ўзбекистон ва Россия ишбилармон доиралари вакиллари савдо-иқтисодий 

ҳамда сармоявий соҳалардаги истиқболли ҳамкорликнинг оралиқ якунларига назар солишгани 

баробарида, мазкур йўналишдаги ўзаро алоқаларни янада ривожлантиришни ҳам муҳокама 

этдилар. Ўшанда таъкидланганидек, автомобиль саноатида, қишлоқ хўжалиги техникалари 

ишлаб чиқариш, тўқимачилик ва фармацевтика соҳаларидаги кооперация ўзаро савдони 

диверсификациялаш ҳамда унинг ҳажмини йилига 8 — 10 миллиард АҚШ долларига етказиш 

имконини беради. 

• Маданий-гуманитар ҳамкорлик кун сайин ривожланаётган йўналишларнинг яна бири 

ҳисобланади. Икки мамлакатнинг етакчи олий ўқув юртлари ўртасидаги алоқалар тобора 

кенгайиб бормоқда. Мисол учун, 2017 йил июнь ойида Москвада Ўзбекистон Ташқи ишлар 

вазирлиги ҳузуридаги Жаҳон иқтисодиёти ва дипломатия университети билан Москва давлат 

халқаро муносабатлар институти (МГИМО) ўртасида ҳамкорлик тўғрисида битим имзоланди. 

Октябрь ойида Тошкентда Москва давлат халқаро муносабатлар институти ректори Анатолий 

Торкуновга Жаҳон иқтисодиёти ва дипломатия университетининг фахрий доктори унвони 

берилди. 

 



• Мамлакатларимизнинг ёш ҳамда тажрибали санъат усталари ўртасидаги учрашувлар маданий 

мулоқотни қўллаб-қувватлаш имконини бермоқда. Июнь ойида Россия пойтахтида “Москва 

дўстларни кутиб олади” XIV Халқаро фестивали бўлиб ўтди. Владимир Спиваков халқаро 

хайрия жамғармасининг ўта кенг қамровли ушбу лойиҳасида В. Успенский номидаги 

Республика ихтисослаштирилган мусиқа академик лицейи ўқувчилари Ўзбекистон санъатини 

намойиш қилишди. Ёш иқтидор эгаларининг чиқиши томошабинларнинг гулдурос 

олқишларига сазовор бўлди. 26 август — 3 сентябрь кунлари Москва шаҳрида уюштирилган 

“Спасская башня” Х халқаро ҳарбий-мусиқа фестивалида Ўзбекистон Республикаси Мудофаа 

вазирлигининг Алоҳида намунали-кўргазмали ҳарбий оркестри чиқишлари ҳам 

муваффақиятли бўлди. 

• Ҳар икки мамлакатда ўтказилаётган маданият кунлари Ўзбекистон ва Россия халқлари 

ўртасидаги дўстликнинг ҳамда бир-бирини ўзаро тўғри тушунишнинг мустаҳкамланишини 

таъминламоқда. Сентябрь ойида Россияда Ўзбекистон маданияти кунлари тадбири доирасида 

Россия Федерациясининг аҳолиси ва меҳмонлари ўлкамиз ҳақидаги суратлар кўргазмаси билан 

танишганлари баробарида, ўзбек эстрадасининг таниқли санъаткорлари, “Ялла”, “Мақом” 

ансамбллари, Ўзбекистон ёш симфоник оркестри томонидан тайёрланган махсус концерт 

дастури намойишидан баҳраманд бўлдилар. 

 



• 29 сентябрь — 2 октябрь кунлари Москва ҳамда Бутун Рус Патриархи Кирилл 

бошчилигидаги Рус православ черковининг Москва Патриархати делегацияси 

мамлакатимизга ташриф буюргани динлараро муваффақиятли мулоқот ва маданий 

ҳамкорликнинг гарови бўлди. Ташриф чоғида Рус православ черкови раҳбари 

юртимизда миллатлараро тинчлик ҳамда ҳамжиҳатликни таъминлаш, турли эътиқод 

кишилари ўртасида дўстлик ва бир-бирини тўғри тушунишни мустаҳкамлаш бўйича 

олиб борилаётган сиёсатга юқори баҳо берди. Диний арбоб республикамизда ҳаётга 

изчил татбиқ этилаётган Ўзбекистон Республикасини янада ривожлантириш бўйича 

Ҳаракатлар стратегияси доирасидаги ижтимоий-иқтисодий ислоҳотларнинг янги 

босқичини ижобий баҳолади. 

• Мухтасар айтганда, Ўзбекистон — Россия ўртасидаги стратегик шериклик ҳамда 

иттифоқчилик муносабатлари жорий йилда янги мазмун билан бойиди, ўзаро 

алоқалар, кўриниб турганидек, барча йўналишда изчил кенгаймоқда. Шу нуқтаи 

назардан, Россия Федерацияси Ҳукумати раиси Дмитрий Медведевнинг 

мамлакатимизга буюрадиган расмий ташрифи, шубҳасиз, халқларимиз манфаатлари 

йўлида икки томонлама самарали ҳамкорликни янада чуқурлаштиришга хизмат 

қилади. 


